
Djilla thaj khelipe
Text: Riccardo Kwick, Remi Kwiek, Mikael Tofteson  Översättning: Gregor Kwiek
O khelipe thaj le djilla sas kangodi/mindig jekh kothor anda le Romengo trajo. Le Romane djilla si sar jekh paramicha kaj so penel pa lashe vrami thaj le chorre vrami. Thaj so pecilpe ando trajo. O manush shaj penel pel djilla ke von si sar jekh paramicha.

Tenakes o parimos
Le Rom line e hasna le khelimasko thaj le djillabimasko buthivar. Von kerrde koncertura le kethanenge thaj le krajenge thaj le rajenge. O manush shaj penel ke kado sas jekh drom te shaj inkerenpe zhivende, sar sas le Rom shudine avri mashkar le gazhe thaj nakhle buth diskriminacia thela shela bersh.
Buth falura peledjile
O khelipe thaj le djilla si jekh baro kothor ando Romanjipe thaj bari bukji si amen te inkeras les te shaj zhal maj angle kaj amare glathi/shavorra thaj maj angle.
Si buth stilura Romane ando khelipe thaj djillabipe. Na primer, si jekh stilo ande Spania kaj bushol Flamenko, thaj ande Russia palem si o Romanco thaj ando Hungaro si o Mulatashi thaj o Chardashi.
E gor si anda India
Kaj le Romane djilla shaj arakelpe sa kado, ke te ashunesa pel Russicka djilla thaj le Russicka Romane djilla dikhesa ke naj jekh, numa so lesa sama ke vaj Russicko, Spanjolicko, vaj Hungaricko arakesa ke kadal Romane djilla malaven jekh pe jekheste. Na primer, kana o mursh vazdel o glaso andel djilla, rojimasko stilo shuvel ando glaso, thaj le zhuvlja kerren sano glaso, vortha sar andel Indianicka djilla.
Kana dikhel o manush pe kadala stilura, dikjolpe ke si phangljipe kusa o Russicko stilo numa sajekh naj vortha kodo. E djela si ke kadal stilon, si so phandel len kethanes, andel hunji falura thema, kodo so shinel len rigathe si le stilura so vazde opre ande kadal thema.

Le khelimos
Te dikhela o manush po zhuvljikano khelipe, arakela o manush mishkipe ando khelipe kathar e India. Ande o Romano khelipe le zhuvljango le zhuvlja mishkin le vast so chi anel kechi buth pel Evropako khelipe numa pe Indiako. O murshikano khelipe palem maj buthivar si malajimassa andel changa thaj pundre. Andel thema sar e Rumunia thaj o Hungaro, sa kade malaven numa ke lende naj sa kodo o takto, thaj dazhe o paso naj sa kodo.  Na primer o khelipe le murshengo thaj le zhuvljango zhal pala takto, anglunes maj lokhes thaj kothar maj sigo thaj maj sigo. Andel Indianicka khelimatha chi malaven e chang thaj le pundre numa sa kade zhal o takto. Kade dikjol o kaveripe mashkar o Romano Spanjolicko khelipe thaj o gazhikano, numa O Romano khelipe kaj si Russicko vaj Spanjolicka, arekelpe ande lende variso kaj malavel jekh.

